ҚАЗАҚ ТІЛІ САБАҚТАРЫНДАҒЫ ТІЛ ДАМЫТУ ЖҰМЫС ТҮРЛЕРІ

Шоманова А.С., Мусабаева Р.О.

№ 9 жалпы орта білім беру гимназия – мектебі, қазақ тілі

«Білім» - өте күрделі және көпмағыналы ұғым. Жалпы мағынасында білім - адамның жүйеленген білік, дағдыларды меңгеру үрдісі мен нәтижесі. Ақыл мен сезімнің дамуы, дүниеге көзқарас пен танымдық қабілеттің қалыптасуы. Білім мазмұнына тек оқыту нәтижесі ретіндегі білім, білік, дағдылар ғана кірмейді, бұл ұғым болып жатқан оқиғаларды сын тұрғысынан ой елегінен өткізу, шығармашылықпен жұмыс істеу.

XXI ғасыр - ақпараттық қоғам ғасыры, мәдениет технологиясының ғасыры, адам денсаулығы мен қоршаған ортаны қорғау ғасыры. Адамзаттың дамуының жаңа жүйесі кезеңіне білім беру мен оқытудың жаңа модельдері сәйкес келуі қажет.
Білім берудің басты міндеттері:
- баланың  өзін қоршаған, өзі өмір сүретін жаңа әлеуметтік ортаға үйренуі, онда жаңа әлеуметтік мәртебе - бала мәртебесінің қалыптасуы;
· оқу, ойын, еңбек, қарым-қатынас, т.б. әрекет түрлерін қажетті деңгейде меңгеруі;
· айналадағы дүниемен дара тұлғалық қатынасының қалыптасып, эстетикалық, этикалық, адамгершілік негіздерін меңгеруін қамтамасыз ету.

Бүгінгі білім беру ісінің мақсаты – тек білім, білік, дағдыларын меңгерту ғана емес, өзін-өзі дамытуға ұмтылатын, ақылды да, алғыр ақпарат көздерін өз бетімен қолдануға қабілетті тұлға тәрбиелеу. 


«Түйені суаруға әкелгенмен, оған тойғанынша іш деп талап ете алмайсың»  - деген шөл даналығы. Бұл сөздің астарында терең философия жатыр, яғни оқушының табалын қабілетіне қарай қанағаттандыру қажеттіліг туады.

Биік мұратқа, асқақ арманға жетелейтін бүгінгі саналы заман бізден рухани дүниесі бай, кісілік бейнесі кіршіксіз, жан-жақты білімді, әдепті, әлеуметтік өмірдің кезек күттірмейтін мәселелерін шешуге әзір, ұстамды, әділ, айқын пікірі бар, парасатты адам болуды талап етеді.

«Малда да бар жан мен тән, Ақыл-сана болмаса,Тіршіліктің несі сән,Тереңге бет қоймаса»,- деп күйзелмеп пе еді Абай.

Басқаларды оқып үйретуі нәтижелі болсын десе, ең әуелі педагогтың өзі оқуы керек. Оқығанда да әбден қартайғанша оқуы тиіс – деген даналық сөз бар. Осыған орай педагог мамандардың кәсіби деңгейін ұдайы көтеріп отыру, олардың теориялық білім мен әдістемелік білігін үздіксіз жетілдіру, оқытудың озық әдіс-тәсілдерімен тиесінше қаруландырып, шығармашылық жұмыстарына жол көрсету  білім беруді ұйымдастырудың маңызды міндеттерінің бірі болмақ. Басты мақсат – білім жетілдірудің бірізділігін, үздіксіздігін қамтамасыз ете отырып, оның сапасын арттыру. 


Ертеңгі келер күннің бүгінгіден гөрі нұрлы болуына ықпал етіп, адамзат қоғамын алға апаратын күш – білім. 


«Елді түзетуді бала түзетуден батауың керек» - деген А.Байтұсыновтың тұжырым күні бүгінге дейін маңызын жойған жоқ. Сондықтан тәрбиені балалық шақтан балабақшадан бастау керек. Біздердің яғни педагогтардың, мекеменің негізгі мақсаты – ол 3 мақсат:


Классикалық – өзіндік білім, яғни білім беру үшін (өзіндік даму, мәдени өсуүшін рефлексия қалыптастыру және т.б үшін білім беруді жалғастыру) жалпы алғанда еркін және жауапкершілікті тұлғаны дамыту үшін жағдай жасауға байланысты болады. 

Нақты – бұл қызметтік мақсат. Ол кәсіби білім мен өмірге пайдалы біліктілік пен дағдыларды қабілдау, белгілі кәсіптік пен әлеуметтік мақсатқа жету, өмірде өзінің лайықты орнын табу. Жалпы алғанда кез келген салада білікті маман, менеджер, қызметкер болып қалаптасуы үшін жағдай жасау.

Әлеуметтік -  білім берудің ішкі, сырқы (әлеуметтік және табиғи келеңсіз орта, ауру себептері, тұқым қуалаушылық және т.б) себептер мен психологиялық қиыншылықтарды жеңуге көмек беру. 
Ал енді осы негізгі 3 мақсатты алға қоя отырып, педагогтар өздерінің жұмыстарында түрлі әдіс-тәсілдер, қазіргі заман талабына сай  жаңа технологияларды пайдаланып, сабақ өткізуге мүмкінідігі бар. Тиімді алынған әдіс-тәсілдер арқылы оқушының сабаққа деген ынтасы артады, қызығушылығы дамиды, ізденіске, жауапкершілікке, болжамдылыққа, зерттеушілікке талпынады. Соның бірі  - орыс тілді мектептердегі қазақ тілі пәнінідегі тіл дамыту жұмысы болып табылмақ. 

Теориялық және ғылыми зеттеулер бойынша қазақ тілін оқыту әдістемесінде баланың сөздік қорын дамыту міндетін шешу жолында қарастырылған әдістемелік тәсілдер, құралдар көп. Алайда әлі де шешімін тапапған сұрақтар да аз емес. Соның бір тәсілі байланыстырып сөйлеуді дамыту жұмысы болып табылады. Оның анықтамасы ретінде орыс психологы С.Л.Рубинштейн «это речь которая отражает в речевом плане все существенные связи предметного содержания». 

Ал негізгі міндеті бала тілі мен ойын дамыту арқылы жеке тұлға қалыптастыруға, тілдің адам өміріндегі маңызын саналы ұғындыруға, баланың қатысымдық-танымдық қызметін дамытуға бағытталады. Сөйлеу әрекеті арқылы баланың тілі баййды, ойлау қабілеті жетіледі. Онда қандай әдіс тәсілдерді алуға болады. 

Сөздік қорды байыту, дамыту  - 

· байланысытырып сөйлеуді

· іштей сөйлеуді

· сөз саптауды

· ойды сыртқа шығаруды

· сөзді ой елегінен өткізуді

алға тартады. Осыларды меңгерген бала ішіндегі ойын бүкпесіз, ешбір қиналмастан айта алатын халге жетеді. Ең басты назар сөзге түссе, сол арқылы баланың тілі де дамитын болады. Тіл дамыту мәселесі – сөзден, сөһздік қорды дамытудан басаталады. 

    Әр ұлттың өзгеден ерекше өз тілі бар; әдеби шығарма сол тілде ғана туады.

Батыс елдері христиан дінінің көзқарас, қағидалары бойынша әуелі сөзден келді (вначале было слово).

Сөз өнері – бар өнердің басы, «өнер атаулының ең қиыны және күрделісі» (Бальзак), «ең жоғары түрі» (Белинский) десе, қазақ халқының «өнер алды – қызыл тіл» деген тұжырымы де тегіннен-тегін тумаған.

Хакім Абай:

«Өлең сөздің патшасы, сөз сарасы,

Қиыннан қиыстырар ер данасы» 

(1)

«Іші алтын сырты күміс сөз жақсысын

Қазақтың келістірер қай баласы?» 

(2)

          А.Байтұрсыновша айтатын болсақ: «Тіл – адамның адамдық белгісінің зоры, жұмсайтын қаруының бірі. Осы дүниядағы адамдар тілінен айрылып, сөйлеуден қалса, қандай қиындық күйге түсер еді. Осы күнгі адамдар жазудан айрылып, жаза алмайтын күйге ұшыраса, ондағы күйі де тілінен айрылғаннан жеңіл болмас еді. Біздің заманымыз – жазу заманы: жазумен сөйлесу ауызбен сөйлесуден артық дәрежеге жеткен заман» 

Тіл байлығының ең басты белгісі – сөз байлығы. Адам өз өмірінде ана тілінің байлығын толық меңгеруі мүмкін емес. Сондықтан болу керек, Вольтер: «кез келген қиын шет тілін толық меңгеру үшін алты-ақ жыл қажет, ала ана тіліңді жетік білу үшін бүкіл өміріңді сарып етуің қажет» деген екен.

Сондықтан мектепте балаларға тіл таныту үш тарау болып бөлінеді: 1) дыбыс жүйесі мен түрлері, 2) сөз жүйесі мен түрлері, 3) сөйлем жүйесі мен түрлері.
Осы берілген тарауларға арналып бөлінген сағатты педагогтар өз шеберліктеріне байланысты өкізіп, бала тілін дамытады. Соның ең қарапайым түрі, оқушылардың жас ерекшіліктеріне байланысты берілген 

көрнекілік әдістер тобына демонстрация, иллюстрация, бақылау әдістері жатады.  Демонстрация әдісі. (Көрсету) оқушыларды құбылыстар, процестер және заттардың нысанасымен табиғи жағдайда таныстыру барысында қолданылады. Әдістің бұл түрі оқылып отырған құбылыстың қозғалысын анықтау, заттың ішкі құрылысы және сырты көрінісімен немесе бірыңғай заттардың орналасу жағдайымен таныстыруды көздейді: 

· көрсетіліп отырған нысана барлық оқушыларға жақсы көрінуі тиіс; 

· оқу материалын түсіндіру кезінде көрсету жұмыстары жүргізіліп, соңынан нысана алынып тасталуы керек. Оны оқушыларға алдын ала көрсетуге болмайды; 

· көрнекі құралдарды бақылау барысында әрбір оқушы мұғалімнің нұсқауы бойынша жұмыс істеуі тиіс; 

· көрсету кезінде мұғалімнің ауызша баяндау оқушылардың бақылауын дамытуға және көркем сөйлеуні орнықтыруға ықпал етуі тиіс; 

· оқушыларды бақылау жұмыстары нәтижесіне қорытынды жасай білуге дағдыландыру т.б.      

Оқытуды бұлай ұйымдастыру оқушылардың оқу материалын жеңіл әрі терең ұғынуына мүмкіндіе туғызады, олардың ойлау әрекетін жандандырып, қосымша ақпараттар береді. 

Балалардың құбылыстарды, процестерді және нысандарды өздері белсенділік танытып оқып үйренсе, шын мәнісінде бұл әдіс нәтижелі болмақ. Олар тарапынан мұндай қарым-қатынас оқытуда проблемалық және ізденушілік жағдайға итермелейді.

Мұғалім  жаңа тақырыптың өн бойынан шығармашылық тапсырмаларға лайықты жағдайлар табу керек. Кейбір практикалық тапсырмаларды да шығармашылық арнаға бұрып, өзгертуге болады. Балалармен шығармашылық жұмыстың төмендегідей  түрлерін жүргізуге  болатының тәжірбиемізде байқадық.

1. Балаларға белгілі тақырыпта (баспасөз бетінен) әңгіме оқып,  оқушыларға басқаша  аяқтауға кілт барлық сюжет ұсыну.

2. Әңгіменің, ертегінің сюжетін бастап беру, аяқтауды оқушыға тапсыру.

3. Мәтінді  ұжым болып тыңдау.

4. Ұйқас ұсыну арқылы өлең шығару.

5. Белгілі мақал бойынша әңгіме жазу.

6. Сөздер  бойынша мақал құрастыру.

7. Табиғат құблыстарына байланысты жұмбақтар шығару.

8. Берілген  мәтіндегі бір бөлікті өзі шығару.

9. Сөйлемдегі кейбір сөздерді көркем сөздермен ауыстыру.

10. Берілген тірек сөздер арқылы сызықты мәтін құрастыру т.с.с

Оқушы білімін қалыптастырудың негізгі тәсілі – білім бекіту жаттығулары. Оқушы білімі белгілі тілдік материалдарды, грамматикалық ереже –анықтамаларды өту үстінде бекітіледі. Оқушылардың грамматикалық білімді меңгеруінің беріктігі мен сапасы төмендегі көрсеткіштер бойынша сипатталады.

1. Оқушының грамматикалық құбылыстарды бір-бірінен ажырата біліп, олардың өзіндік ерекшелігін көрсете алуы. Мысалы: септік жалғаудың әр түрін біліп, оларды өз практикасында дұрыс қолдана алуы.

2. Грамматикалық терминдерді дұрыс қолдана білуі Мысалы: дыбыс пен әріпті, сөз бен сөйлемді, жалғау мен жұрнақты шатастырмауы. 

3. Оқушының ереже мен анықтаманы саналы түсініп, байланысты түрде баяндауы, оларды дәлелдеу үшін лайықты мысалдар келтіре алуы. 

4. Оқушылардың грамматикалық ережелерді жазбаша жаттығу орындағанда, сөйлеу практикасында қатесіз қолдана білуі. 

Оқушыларды грамматикадан сапалы, берік біліммен қаруландыру мақсаты білім бекіту жұмыстары арқылы жүзеге асады. Білім бекіту жұмысы ауызша, жазбаша жаттығулар жүйесі бойынша жүргізіледі. Жаттығулар арсында грамматикалық талдау жұмысының маңызы ерекше. Ол тілдік фактілерді жетік білуге, ережелерді дұрыс қолдану дағдысына үйретеді. Грамматикалық талдау жеке ереже бойынша ішінара түрде де, не өтілген барлық ережелерді қамтып жалпы түрде де жасалады. Талдау ауызша және жазбаша түрде де жүргізіледі. Грамматикалық талдау морфологиялық, синтаксистік болып бөлінеді, сондай-ақ фонетикалық талдау да болады. Тіліміздегі дыбыстарды ажыратады, әрі олардың таңбалану ерекшелігі мен жазылу емлесін қарастырады. Морфологиялық талдауда сөз, оның құрылысы, сөз таптары, олардың формалық белгілері ажыратылады. Синтаксистік талдау сөйлем, оның түрлері мен мүшелері, сөздердің өзара байланысы мен мағыналық түрлерін айырады. Бұл талдаулардың қай-қайсысы  да тиісті сыныптың бағдарламасында, оқушының білім көлеміне, дағды деңгейіне сәйкестендіріліп жүргізіледі. 

Тіл арқылы қатынас жасау процесінде сөздер, әдетте, жеке дара күйінде емес, бір-бірімен тіркесіп қолданылады. 

Сөзді қатысым құбылысына сәйкес қарастырғанда, негізінен, оның сөйлеу мен сөйлесуге байланысты ерекшеліктеріне назар аударуға тура келеді. Мұнда ол адамдардың тілдік қарым-қатынасында жүзеге асатын, пікірлесуге негіз болатын, өзара түсінісуге мүмкіндік жасайтын қатысымдық элемент тұрғысынан сөз болады. 

Біздің қарастыратынымыз   мемлекеттік тілді орыс мектептерінде оқытуда оқушыларды қазақша дұрыс сөйлеуге, оқуға, сауатты жазуға, бір-бірімен қарым-қатынас жасауға /айту, жазу, оқу, сөйлеу/ үйрету, ойлау қабілеттерін дамыту, ойын қазақша жеткізе алатындай болуы көзделеді.

      Тілді оқытудың әдіс-тәсілдерін күнделікті еңбек барысында тәжірибелі мұғалімнің осы салаға сіңірген сапалы қызметінің нәтижесінде байып, кеңейеді, белгілі бір ғылыми жүйеге түседі. Сабақ кезінде стандарт талаптары, оқушының білім көлемі, аясы, мөлшері, білім беру сабақтастығы, берілген білімнің түпкі нәтижесі ескеріледі. Сабақ үнемі дәстүрлі өтпейді. Кейде қалыптан тыс сабақтарды өткізу тиімді. Сабақтың түрлері өте көп, оның барлығын қамту мүмкін емес. Соның бірі практика жүзінде қолданған компьютерлік сабақ болып табылады. 

